
成功的定義  曾紘騰   2006/06
成功的定義是啥？真濟人講過，每一個人成長的過程中，迭迭會聽人提起著“成功”二字，每一人的背景無同，對著家己所設定成功的期待、標準、解說嘛未同款。

佇我較少歲的時，對成功的定義，著是愛佇社會上趁有食、生活過到較富裕咧，予人肯定，加咱尊重，安呢著是成功。毋過！佇追求成功的路，難免攏會拄著波折、無順是！

『只要咱若肯拍拼，著會成功』這感有影？拍拼敢一定會成功？像我佇少年，嘛捌經營過真濟種頭路，但是無一項有做有成樣的，像即種的遭遇，敢是無拍拼造成的？
世間有人創業順利，嘛有人一事無成，復有一寡人，成事不足，敗事有餘，有人表面上是成功，但是內在是失敗的，嘛有外在失敗，但是內心是成功的。成功的定義，毋是權位的懸低，毋是經濟的好額散，嘛毋是學問的好禾黑，復較毋是身材的媠禾黑。其實，這些攏無重要，成功咸失敗，往往是一線之隔，毋管是金錢，事業的成功抑失敗，時勢合運氣好歹，嘛真有關係！ 
我即馬的感覺，毋免硬欲去追求權利、地位、金錢，上重要的，只要咱會曉知足，做人毋通失敗，家庭大細顧予好，生活會得過，某肯加咱湊勤，囝仔貼心貼心乖乖啊，安呢比啥物攏較成功。
